
L-Unjoni Ewropea hija l-akbar donatur fid-dinja ta’ għajnuna għall-iżvilupp, l-ewwel sieħeb kummerċjali u l-akbar inves-
titur barrani ta’ kważi kull pajjiż fid-dinja. Bħala Unjoni li tippromwovi l-paċi, l-istabbiltà u li tesporta l-valuri u r-regoli 
tagħha, qed taffaċċa ħafna sfidi kif ukoll opportunitajiet f’dinja dejjem aktar kumplessa u konnessa. Il-prosperità u 
l-paċi fil-viċinat tal-UE għandhom impatt pożittiv fuq il-prosperità tal-UE stess.

Il-baġit tal-UE jgħin biex l-Unjoni timplimenta l-prijoritajiet tagħha fil-livell dinji, biex taffaċċa l-isfidi u l-opportunitajiet 
u biex tippromwovi l-interessi tagħha fid-dinja, inkluż permezz ta’ soluzzjonijiet multilaterali. Il-baġit il-ġdid fuq terminu 
twil se jġibu modernizzazzjoni sinifikanti fid-dimensjoni esterna tal-baġit tal-UE. Dan se jżid l-effikaċja u l-viżibbiltà 
tal-linji politiċi esterni tal-UE, isaħħaħ il-koordinazzjoni mal-politiki interni u jagħti lill-UE l-flessibbiltà li tirreaġixxi aktar 
malajr għal kriżijiet u sfidi ġodda.

L-ISTRUMENT TA’ KOOPERAZZJONI  
TAL-VIĊINAT, TAL-IŻVILUPP U  
INTERNAZZJONALI (NDICI)
L-istrument se jgħaddi l-ikbar sehem ta’ fondi għall-azzjoni esterna, b’baġit ta’ EUR 89,2 biljun. Dan se jkun l-għodda ew-
lenija tal-UE għall-kontribuzzjoni għall-qerda tal-faqar u l-promozzjoni ta’ żvilupp sostenibbli, prosperità, paċi u stabbiltà.

BAĠIT TAL-UE
GĦALL-FUTUR 
 
#EUBudget #FutureofEurope

l-14 ta’ Ġunju 2018

Iktar finanzjament 
għall-azzjoni esterna  

tal-UE

Simplifikazzjoni: inqas 
strumenti, u Fond Ewropew 

għall-Iżvilupp fil-baġit

Flessibbiltà fuq bażi 
pluriennali, biex tirreaġixxi 
għal ċirkostanzi li jinbidlu

Iktar trasparenza u  
skrutinju demokratiku

  L-ISTRUMENT IL-ĠDID F’DAQQA T’GĦAJN:
1. IL-PILASTRU ĠEOGRAFIKU se jipprovdi assistenza bil-valur ta’ EUR 68 biljun biex jitrawmu djalogu u koop-
erazzjoni ma’ pajjiżi terzi. Kull pakkett reġjonali sa jkun adattat għall-bżonnijiet u l-prijoritajiet tar-reġjuni ikkonċernati, 
li jirrifletti l-prijoritajiet tal-UE, partikolarment il-viċinat tal-UE u l-Afrika, kif ukoll l-iktar pajjiżi fil-bżonn.



2. IL-PILASTRU TEMATIKU, b’EUR 7 biljun 
se jiffinanzja l-appoġġ għad-drittijiet tal-bniedem u 
d-demokrazija, is-soċjetà ċivili, l-istabbiltà u l-paċi. Dan 
se jikkomplementa attivitajiet fil-pilastru ġeografiku, 
sakemm ikunu jridu jiġu indirizzati fil-livell dinjija. .

   �Id-Drittijiet tal-Bniedem u d-Demokrazija: EUR 
1,5 biljun;

   �L-Organizzazzjonijiet tas-Soċjetà Ċivili: EUR 1,5 biljun;

   L-Istabbiltà u l-Paċi: EUR 1 biljun;

   Sfidi Dinjija: EUR 3 biljun, għal kwistjonijiet bħal:
is-saħħa, l-edukazzjoni, l-emanċipazzjoni tan-nisa 
u t-tfal, il-migrazzjoni u ċ-ċaqliq sfurzat tal-popo-
lazzjoni, it-tkabbir inklussiv, ix-xogħol deċenti, 
il-protezzjoni soċjali u s-sigurtà tal-ikel

3. IL-PILASTRU TAR-REAZZJONI RAPIDA, 
b’EUR 4 biljun, se jippermetti lill-UE tintervjeni malajr u 
b’mod effikaċi għall-prevenzjoni ta’ konflitti u tirreaġixxi 
għal sitwazzjonijiet ta’ kriżi jew instabbiltà. Dan se jżid 
ir-reżiljenza tal-pajjiżi sħab, kif ukoll jieħu azzjoni bikrija 
biex jindirizza l-bżonnijiet u l-prijoritajiet tal-politika bar-
ranija tal-UE. Dan se:

�    �Jipprovdi stabbiltà u prevenzjoni ta’ konflitti 
f’sitwazzjonijiet ta’ kriżi;

   �Isaħħaħ ir-reżiljenza u jorbot aħjar l-azzjoni 
umanitarja mal-azzjoni għall-iżvilupp;

   �Jindirizza l-bżonnijiet u l-prijoritajiet tal-politi-
ka barranija tal-UE.

ILQUGĦ BI FLESSIBBILTÀ ADDIZZJONALI, b’valur ta’ EUR 10,2 bil-
jun, se jippermetti lill-UE tieħu kont tal-isfidi u prijoritajiet emerġenti.

NDICI: Viċinat: EUR 22 biljun 
NDICI: L-Afrika sub-Saħarjana: EUR 32 biljun 
NDICI: L-Ażja u l-Paċifiku: EUR 10 biljun 
NDICI: Il-kontinenti Amerikani u l-Karibew: EUR 4 biljun  
Kooperazzjoni ma’ Pajjiżi u Territorji Extra-Ewropej, inkl.  
Greenland: EUR 500 miljun 
L-Istrument għall-Assistenza ta’ Qabel l-Adeżjoni: EUR 
14,5 biljun

SĦUBIJIET U DJALOGI 
MSAĦĦA 

SIGURTÀ, PAĊI U 
STABBILTÀ

MIGRAZZJONI U 
MOBBILTÀ

ŻVILUPP UMAN INKLUŻ 
IL-ĠENERU

TKABBIR EKONOMIKU 
INKLUSSIV

L-AMBJENT U  
T-TIBDIL FIL-KLIMA

ID-DRITTIJIET TAL-BNIEDEM  
U D-DEMOKRAZIJA

L-ISTAT 
TAD-DRITT

GOVERNANZA 
TAJBA

IL-QERDA 
TAL-FAQAR

L-isfidi dinjija tal-lum – mit-tibdil fil-klima għall-ugwaljanza bejn is-sessi u l-migrazzjoni – huma kumplessi, multidi-
mensjonali u interkonnessi. L-istrument wiesa’ se jneħħi ostakli artifiċjali bejn strumenti preċedenti, inaqqas il-piżijiet 
amministrattivi u jissimplifika l-istrutturi tal-ġestjoni. B’konformità mal-interkonnessjonijiet mill-qrib bejn is-17-il Mira 
ta’ Żvilupp Sostenibbli, l-ambizzjoni tal-arkitettura integrata l-ġdida hi li azzjonijiet individwali ma jindirizzawx kwistjoni 
waħda biss separata, imma bosta miri f’daqqa.



 QAFAS TA’ INVESTIMENT
L-istrument il-ġdid se jkun fih ukoll qafas ta’ investiment għal azzjoni esterna biex jinġabru riżorsi finanzjarji addizzjo-
nali għall-iżvilupp sostenibbli mis-settur privat. Dan se jkun fih il-Fond Ewropew għall-Iżvilupp Sostenibbli (EFSD+) u 
l-Garanzija għal Azzjoni Esterna, b’qawwa ikbar ta’ sa EUR 60 biljun, sabiex:

 � Jappoġġa lill-mikrointrapriżi u lill-SMEs;

 � Jippromwovi ħolqien ta’ impjiegi deċenti;

 � Isaħħaħ l-infrastruttura pubblika u privata;

 � Irawwem enerġija rinnovabbli u agrikoltura sostenibbli;

 � Jappoġġa l-ekonomija diġitali, eċċ.

Flimkien mas-settur privat u bis-saħħa tal-effett ta’ lieva, dan jista’ jimmobilizza sa nofs triljun euro f’investimenti 
għall-2021-2027. Biex ikun żgurat li l-UE tappoġġa dawk l-aktar pajjiżi li jeħtieġu sostenn, se tingħata attenzjoni par-
tikolari biex jiġu indirizzati l-bżonnijiet ta’ investiment fil-Viċinat tal-UE, l-Afrika, kif ukoll fil-pajjiżi li qed jesperjenzaw 
fraġilità jew konflitt, il-pajjiżi l-anqas żviluppati u pajjiżi fqar b’dejn kbir, kif ukoll ir-reġjuni b’infrastruttura kritika u 
bżonnijiet ta’ konnettività.

 PRIJORITAJIET TRAŻVERSALI
Fl-Istrument ta’ Kooperazzjoni tal-Viċinat, tal-Iżvilupp u Internazzjonali il-prijoritajiet trażversali se jissaħħu b’miri ta’ 
nfiq orizzontali. Dan se jiżgura approċċ olistiku u strutturat koordinat għall-prijoritajiet:

 � Mira ta’ nfiq orizzontali ta’ 20 % għall-iżvilupp uman;

 � Mira ta’ nfiq ta’ 25 % biex jiżdiedu l-isforzi dwar it-tibdil fil-klima;

  Mira ta’ nfiq orizzontali ta’ 10 % li biex jiġu t-trattati l-għeruq tal-migrazzjoni irregolari, filwaqt li jinħolqu kundiz-
zjonijiet għal migrazzjoni legali u mobbiltà ġestita sew;

  Mill-finanzjament tal-istrument il-ġdid, tal-inqas 92 % jenħtieġ li jiġu riportati bħala għajnuna uffiċjali għall-iżvilupp;

  L-UE se tkompli timmira li tilħaq l-għan tagħha li timpenja 0,7 % tal-PDG kollettiv tagħha f’għajnuna uffiċjali 
għall-iżvilupp, u 0,2 % għall-pajjiżi l-anqas żviluppati.

  IL-VIĊINAT TAL-UE
Permezz tal-Politika Ewropea tal-Viċinat, l-Unjoni Ewropea se tkompli taħdem mas-sħab tagħha biex trawwem stab-
bilizzazzjoni, sigurtà u prosperità. Baġit dejjem iżjed delimitat ta’ EUR 22 biljun se jsaħħaħ l-ispeċifiċitajiet ewle-
nin tal-Viċinat:

IL-POLITIKA EWROPEA 
TAL-VIĊINAT U N-NEGOZJATI 
GĦAT-TKABBIR

Sħab tal-Politika Ewropea tal-Viċinat - in-Nofsinhar 

Sħab tal-Politika Ewropea tal-Viċinat - il-Lvant

(*) �Il-mapep qegħdin għal finijiet illustrattivi biss

 �PROMOZZJONI TA’ KOOPERAZZJONI POLITIKA MSAĦĦA

 �APPOĠĠ GĦALL-IMPLIMENTAZZJONI TAL-FTEHIMIET
ATTWALI
Ftehimiet ta’ assoċjazzjoni, aġendi ta’ assoċjazzjoni, prijor-
itajiet tas-sħubijiet - u ħidma għal ftehimiet futuri

 �SĦUBIJA MSAĦĦA LEJN PROSPERITÀ
SOĊJALI U EKONOMIKA
Titjib tal-aċċess għas-suq inkluż permezz ta’ Ftehimiet ta’ 
Kummerċ Ħieles Approfondit u Komprensiv biex l-ambjent 
tan-negozju u l-investiment ikunu ffaċilitati biex tinkiseb ap-
prossimazzjoni ekonomika progressiva lejn is-suq uniku tal-UE.

 �KUNTATTI BEJN IL-PERSUNI
Promozzjoni ta’ sħubija msaħħa mas-soċjetajiet bejn l-Un-
joni u l-pajjiżi sħab – inkluż bl-Erasmus+ u Orizzont Ewropa.

 �TISĦIĦ TAL-KOOPERAZZJONI REĠJONALI
Fil-qafas tas-Sħubija tal-Lvant, l-Unjoni għall-Mediterran, 
kollaborazzjoni mal-Viċinat Ewropew kollu kif ukoll kooper-
azzjoni transfruntiera.

 �ĠESTJONI TAL-MOBBILTÀ U L-MIGRAZZJONI

 �SIGURTÀ U STABBILTÀ

  KOOPERAZZJONI  
            INTERNAZZJONALI U ŻVILUPP
Il-qafas politiku għall-kooperazzjoni għall-iżvilupp tal-UE tfassal fil-Kunsens Ewropew dwar l-Iżvilupp, li jiffissa 
l-viżjoni politika li hija l-bażi tal-proposti finanzjarji għall-QFP futur. L-għan ewlieni għal din il-viżjoni tibqa’ l-qerda 
tal-faqar u l-implimentazzjoni tal-Għanijiet ta’ Żvilupp Sostenibbli tal-Aġenda 2030 tan-Nazzjonijiet Uniti u d-de-
terminazzjoni tagħha biex ħadd ma’ jibqa’ l-art.

F’dan il-kuntest, tal-inqas 92 % tal-finanzjament permezz tal-istrument għandu jissodisfa r-rekwiżiti tal-Kumitat ta’ 
Għajnuna għall-Iżvilupp tal-OECD u b’hekk jgħoddu bħala Assistenza għall-Iżvilupp Uffiċjali.

Għoxrin fil-mija tal-istrument għandhom jikkontribwixxu għall-inklużjoni soċjali u l-iżvilupp uman, inklużi l-ugwaljanza 
bejn is-sessi u l-emanċipazzjoni tan-nisa.

Barra minn hekk, l-istrument jindirizza b’mod speċifiku l-governanza tajba, id-demokrazija u d-drittijiet tal-bniedem, 
it-tibdil fil-klima, u l-migrazzjoni u l-mobbiltà.

Il-pajjiżi l-aktar fil-bżonn, b’mod partikolari l-pajjiżi l-anqas żviluppati, il-pajjiżi bi dħul baxx, fraġli jew milquta mill-kriżi-
jiet se jingħataw prijorità partikolari. L-UE se tkompli taħdem iżjed lejn il-kisba tal-mira ta’ investiment ta’ 0,7 % tal-In-
trojtu Nazzjonali Gross kollettiv tagħha bħala għajnuna uffiċjali għall-iżvilupp, u 0,2 % għall-pajjiżi l-anqas żviluppati.

Bl-integrazzjoni tal-Fond Ewropew għall-Iżvilupp fil-baġit tal-UE, il-Parlament Ewropew se jkollu influwenza u sorveljan-
za ikbar fl-azzjoni ta’ żvilupp.

L-ISTRUMENT EWROPEW 
GĦAS-SIKUREZZA NUKLEARI
Bi EUR 300 miljun, l-UE se tappoġġa s-sikurezza nukleari madwar id-dinja, fuq il-bażi tat-Trattat Euratom. Dan se jik-
komplementa xi wħud mill-attivitajiet permezz tal-Istrument ta’ Kooperazzjoni tal-Viċinat, tal-Iżvilupp u Internazzjonali, 
kif ukoll l-Istrument għall-Assistenza ta’ Qabel l-Adeżjoni.

Ibbażati fuq il-politika: ibbażati 
fuq l-objettivi ta’ politika ewlenin 

imressqin fil-Politika tal-Viċinat Rive-
duta u maqbula mas-sħab

Responsabbiltà reċiproka: l-istat 
tad-dritt u l-valuri fundamentali

Iktar għal iktar: 10 % tal-fondi 
bħala premju għall-progress fid- 

demokrazija, id-drittijiet tal-bniedem, 
il-kooperazzjoni dwar il-migrazzjoni, 
il-governanza ekonomika u r-riformi

PRINĊIPJI

PRIJORITAJIET



  IT-TIBDIL FIL-KLIMA
L-isfidi relatati mat-tibdil fil-klima huma vasti u jirrikjedu kombinazzjoni ta’ azzjonijiet fit-terminu t-twil u 
fit-terminu l-qasir, filwaqt li jiġu kkunsidrati l-bżonnijiet ta’ żvilupp tal-pajjiżi sħab tagħna, jitrawmu l-oppor-
tunitajiet ta’ investiment fil-qasam tat-teknoloġiji u l-enerġija ekoloġiċi. Fl-istess ħin, diżastri klimatiċi kbar 
qed jiżdiedu kemm fil-volum u kemm fl-intensità, u jkunu jirrikjedi assistenza immedjata.

  Bis-saħħa tal-pilastru għar-reazzjoni rapida, l-UE tista’ timmobilizza assistenza fit-terminu l-qasir 
b’mod rapidu u effikaċi – pereżempju, biex jiġu kkumpensati l-isfidi posti minn avvenimenti klimatiċi bħal 
El Niño. Dan se jiżgura komplementarjetà sħiħa mal-assistenza umanitarja tal-UE, isaħħaħ ir-rabtiet bejn 
l-għajnuna umanitarjau l-assistenza għall-iżvilupp, u jqawwi r-reżiljenza tal-pajjiżi sħab affettwati.

  Il-mira ambizzjuża tal-istrument li jalloka 25 % tal-baġit tiegħu lit-trattament tat-tibdil fil-klima, se 
jgħin biex jiżgura li dan isir b’kod koerenti u effikaċi fil-kooperazzjoni għall-iżvilupp fit-terminu t-twil tal-UE.

  Kooperazzjoni msaħħa u sħubija ma’ alleati li jaħsbuha l-istess fl-arena dinjija se tippermetti trat-
tament konġunt.

 L-ilqugħ bi flessibbiltà tal-istrument uniku l-ġdid se jippermetti lill-UE tkun lesta għal bżonnijiet li 
jinbidlu u prijoritajiet emerġenti. 

  Il-qafas ta’ investiment għal azzjoni esterna, inkluż l-attivitajiet tiegħu biex riżorsi finanzjarji pubbliċi 
u privati jingħaqdu, kif ukoll il-fond ta’ garanzija innovattiv, se jgħinu biex jiġi mmobilizzat u ingranat finan-
zjament għal investiment f’azzjoni klimatika, pereżempju għall-enerġija rinnovabbli.

 

 
  MIGRAZZJONI

Il-migrazzjoni tibqa’ sfida dinjija. Politiki għat-terminu t-twil għadhom essenzjali biex jiġu indirizzati l-għeruq 
tiegħu, filwaqt li jiġu ppriservati l-kapaċitajiet għal reazzjoni għal sitwazzjonijiet ta’ kriżi fit-terminu l-qasir. 
L-UE ilha taħdem biex tindirizza din l-isfida kumplessa permezz ta’ approċċ komprensiv, u l-istrument il-ġdid 
se jkompli jsaħħaħ l-effikaċja u l-effiċjenza tal-politiki tal-UE:

  L-istrument il-ġdid se jiżgura komplimentarjetà sħiħa bejn l-azzjonijiet għat-terminu l-qasir u 
għat-terminu t-twil, kif ukoll bejn l-aspetti interni u esterni tal-migrazzjoni – b’konformità mal-Aġen-
da Ewropea komprensiva tal-UE dwar il-Migrazzjoni.

  Bis-saħħa tal-pilastru għar-reazzjoni rapida, l-UE tista’ timmobilizza assistenza fit-terminu l-qasir 
b’mod rapidu u effikaċi – pereżempju, biex tirreaġixxi għal sitwazzjonijiet kritiċi ta’ mewġ ta’ refuġjati f’żoni 
b’kunflitti jew ta’ influss ta’ migranti. Dan se jiżgura komplementarjetà sħiħa mal-assistenza umanitarja 
tal-UE, isaħħaħ ir-rabtiet bejn l-għajnuna umanitarjau l-assistenza għall-iżvilupp, u jqawwi r-reżiljenza 
tal-pajjiżi sħab affettwati.

PAJJIŻI U TERRITORJI 
EXTRA-EWROPEJ
Kooperazzjoni kontinwa mal-Pajjiżi u Territorji Extra-Ewropej (PTEE) tal-Istati Membri tal-UE inkluża Greenland se jkunu 
sostnuti b’baġit ta’ EUR 500 miljun. Din se ssaħħaħ ir-rabtiet storiċi u politiċi mill-qrib mal-Unjoni Ewropea, kif ukoll 
tippromwovi l-iżvilupp ekonomiku u soċjali tagħhom.

  EŻEMPJI TAL-BAĠIT IL-ĠDID 
        FL-AZZJONI:
L-istrument il-ġdid se jippermetti lill-UE tirreaġixxi aħjar u iktar malajr għal sfidi dinjija kumplessi billi timmobilizza 
azzjoni fit-terminu l-qasir, fit-terminu l-medju u fit-terminu t-twil b’mod issimplifikat.K



  Il-faqar, l-instabbiltà, il-kunflitti u t-tibdil fil-klima huma fost il-fatturi li jwasslu lin-nies jitilqu darhom, 
biex ifittxu ħajja aħjar. Mira ta’ nfiq ta’ 10 % se tkun iddedikata biex jiġu ttrattati l-għeruq tal-migrazzjoni 
irregolari u ċ-ċaqliq sfurzat tal-popolazzjoni, b’mod partikolari bil-promozzjoni tal-iżvilupp u ta’ opportuni-
tajiet ekonomiċi inklussivi filwaqt li jinħolqu kundizzjonijiet għal migrazzjoni legali u mobbiltà ġestita sew.

  Il-qafas ta’ investiment għal azzjoni esterna, inklużi l-attivitajiet tiegħu biex jgħaqqad ir-riżorsi finan-
zjarji pubbliċi u privati, se jgħin biex jimmobilizza finanzjament fil-linji tan-ness tal-iżvilupp u l-migrazzjoni..

  L-ilqugħ bi flessibbiltà se jippermetti lill-UE tirreaġixxi malajr għal sfidi emerġenti, pereżempju dawk 
marbuta ma’ pressjonijiet migratorji.

  ID-DRITTIJIET TAL-BNIEDEM, ID-DEMOKRAZIJA 
           U GOVERNANZA TAJBA
Il-promozzjoni tad-drittijiet tal-bniedem u d-demokrazija qiegħda fil-qalba tal-azzjoni esterna tal-UE – u 
iktar u iktar, hekk kif id-drittijiet tal-bniedem u s-soċjetà ċivili qegħdin jiġu dejjem iżjed attakkati f’wisq parti-
jiet tad-dinja. L-UE tkompli tkun il-punt ta’ referenza għal dawk kollha li jinvestu fid-drittijiet tal-bniedem 
u d-demokrazija, u l-istrument il-ġdid se jipprovdi bażi aħjar biex dan isir. Huwa se jippermetti azzjonijiet 
fit-terminu l-qasir, fit-terminu l-medju u fit-terminu t-twil mal-atturi kollha tas-soċjetà ċivili, minn dawk lokali 
għal dawk internazzjonali.

  Il-pilastru ġeografiku se jippermetti approċċ flessibbli u mfassal apposta, li jikkunsidra l-kuntest 
u l-bżonnijiet tal-pajjiżi u r-reġjuni sħab ikkonċernati. L-appoġġ tal-UE se jgħin biex jissaħħu l-proċessi 
demokratiċi, il-governanza u s-sorveljanza tal-pajjiżi sħab.

  Bl-istrument il-ġdid, l-UE se tkompli ssaħħaħ id-drittijiet tal-bniedem u s-soċjetà ċivili u tippromwovi 
midja indipendenti u pluralista.

  Dawn l-azzjonijiet se jiġu kkomplementati b’azzjoni taħt il-pilastru tematiku, b’EUR 1,5 biljun — 
dan huwa partikolarment rilevanti f’postijiet fejn l-attivisti tad-drittijiet tal-bniedem u s-soċjetajiet ċivili 
qed jaffaċċaw spazju dejjem jiċkien għall-azzjonijiet tagħhom.

  Il-missjonijiet ta’ osservazzjoni elettorali se jkomplu jappoġġaw il-proċessi demokratiċi fil-pajjiżi sħab.

  L-UE hija u tibqa’ sieħba dinjija u sostenitriċi tal-multilateraliżmu – b’attenzjoni partikolari għall-Uffiċċ-
ju tal-Kummissarju Għoli għad-Drittijiet tal-Bniedem (Office of the High Commissioner for Human Rights, 
OHCHR), il-Qorti Kriminali Internazzjonali (QKI) u l-mekkaniżmi reġjonali u nazzjonali tad-drittijiet tal-bniedem.

